
RAKKOMANDAZZJONI TAL-KUNSILL
tal-11 ta’ Lulju 2017

dwar il-Programm Nazzjonali ta’ Riforma tal-2017 tal-Bulgarija u li twassal opinjoni tal-Kunsill dwar
il-Programm ta’ Konvergenza tal-2017 tal-Bulgarija

(2017/C 261/02)

IL-KUNSILL TAL-UNJONI EWROPEA,
Wara li kkunsidra t-Trattat dwar il-Funzjonament tal-Unjoni Ewropea, u b’mod partikolari I-Artikoli 121(2) u 148(4) tieghu,

Wara li kkunsidra r-Regolament tal-Kunsill (KE) Nru 1466/97 tas-7 ta’ Lulju 1997 dwar it-tishih tas-sorveljanza ta’
pozizzjonijiet ta’ budget u s-sorveljanza u l-koordinazzjoni ta’ politika ekonomika (), u partikolarment I-Artikolu 9(2)
tieghu,

Wara li kkunsidra r-Regolament (UE) Nru 1176/2011 tal-Parlament Ewropew u tal-Kunsill tas-16 ta’ Novembru 2011 dwar
il-prevenzjoni u l-korrezzjoni tal-izbilanci makroekonomici (%), u b'mod partikolari I-Artikolu 6(1) tieghu,

Wara li kkunsidra r-rakkomandazzjoni tal-Kummissjoni Ewropea,
Wara li kkunsidra r-rizoluzzjonijiet tal-Parlament Ewropew,

Wara li kkunsidra l-konkluzjonijiet tal-Kunsill Ewropew,

Wara li kkunsidra l-opinjoni tal-Kumitat tal-Impjiegi,

Wara li kkunsidra l-opinjoni tal-Kumitat Ekonomiku u Finanzjarju,
Wara li kkunsidra l-opinjoni tal-Kumitat tal-Protezzjoni So¢jali,
Wara li kkunsidra l-opinjoni tal-Kumitat tal-Politika Ekonomika,
Billi:

(1)  Fis-16 ta’ Novembru 2016, il-Kummissjoni adottat I-Istharrig Annwali dwar it-Tkabbir, li ta bidu ghas-Semestru
Ewropew ghall-koordinazzjoni tal-politika ekonomika tal-2017. Il-prijoritajiet tal-Istharrig Annwali dwar it-Tkabbir
gew approvati mill-Kunsill Ewropew fid-9 u fl-10 ta’ Marzu 2017. Fis-16 ta’ Novembru 2016, abbazi tar-
Regolament (UE) Nru 1176/2011, il-Kummissjoni adottat ir-Rapport dwar il-Mekkanizmu ta’ Twissija, li fih
identifikat lill-Bulgarija bhala wiched mill-Istati Membri li dwaru kellha titwettaq analizi fil-fond.

(2)  Ir-rapport tal-pajjiz tal-2017 ghall-Bulgarija gie ppubblikat fit-22 ta’ Frar 2017. Dan ir-rapport jivvaluta l-progress
tal-Bulgarija biex tindirizza r-rakkomandazzjonijiet specifici ghall-pajjiz adottati mill-Kunsill fit-12 ta’ Lulju 2016, is-
segwitu moghti ghar-rakkomandazzjonijiet specifici ghall-pajjiz adottati fis-snin precedenti u I-progress tal-Bulgarija
lejn il-miri Europa 2020 nazzjonali tieghu. Ir-rapport inkluda wkoll analizi fil-fond skont l-Artikolu 5 tar-
Regolament (UE) Nru 1176/2011, li r-rizultati taghha gew ippubblikati wkoll fit-22 ta’ Frar 2017. L-analizi tal-
Kummissjoni wasslitha biex tikkonkludi li 1-Bulgarija qed tesperjenza zbilan¢i makroekonomici eccessivi. B'mod
partikolari, il-Bulgarija ghadha qed tesperjenza zbilan¢i marbuta ma’ fragilitajiet li ghadhom jezistu fis-settur
finanzjarju u minn dejn korporattiv gholi fil-kuntest ta’ rata gholja ta’ qghad fit-tul.

(3)  I-Bulgarija pprezentat il-Programm Nazzjonali ta’ Riforma tal-2017 taghha u I-Programm ta’ Konvergenza tal-2017
taghha fis-17 ta’ Mejju 2017, wara d-data ta’ ghelugq.

() GUL209,28.1997,p. 1.
()  GUL 306, 23.11.2011, p. 25.

(4)  Ir-rakkomandazzjonijiet specifici ghall-pajjiz rilevanti gew indirizzati fil-programmazzjoni tal-Fondi Strutturali u ta’
Investiment Ewropej (Fondi SIE) li tkopri l-perijodu 2014-2020. Kif previst fl-Artikolu 23 tar-Regolament (UE)
Nru 1303/2013 tal-Parlament Ewropew u tal-Kunsill ("), fejn ikun necessarju li jinghata sostenn lill-
implimentazzjoni tar-rakkomandazzjonijiet rilevanti tal-Kunsill, il-Kummissjoni tista’ titlob lil Stat Membru li
jezamina u jipproponi emendi ghall-Ftehim ta’ Shubija u ghall-programmi rilevanti tieghu. II-Kummissjoni pprovdiet
iktar dettalji dwar kif tista’ taghmel uzu minn dik id-dispozizzjoni fil-linji gwida dwar l-applikazzjoni tal-mizuri li
jorbtu l-effikacja tal-Fondi SIE ma’ governanza ekonomika ghaqlija.

(5)  1l-Bulgarija bhalissa tinsab fil-parti preventiva tal-Patt ta’ Stabbilta u Tkabbir. Fil-Programm ta’ Konvergenza tal-2017
tieghu, il-Gvern, li qed jibda minn pozizzjoni bagitarja bilancjata f1-2016, qed jippjana deficit nominali ta’ 0,6 % tal-
PDG fl-2017. Id-defi¢it nominali hu progettat li jitjieb ftit ghal 0,5 % tal-PDG fI-2018 u jinbidel fbilanc¢ favorevoli
zghir wara. L-objettiv bagitarju fuq terminu medju — deficit strutturali ta’ 1 % tal-PDG — hu ppjanat li jintlahaq
b'margni pozittiv tul il-perijodu tal-programm. Skont il-Programm ta’ Konvergenza tal-2017, il-proporzjon generali
ta’ dejn tal-gvern mal-PDG huwa mistenni li jonqos gradwalment minn 29,5 % tal-PDG f1-2016 ghal 23,8 % 1-2020.
Ix-xenarju makroekonomiku li jirfed dawn il-progettazzjonijiet bagitarji huwa plawsibbli.

(6)  Fit-12 ta’ Lulju 2016, il-Kunsill irrakkomanda lill-Bulgarija biex ghall-2017 tilhaq aggustament fiskali annwali ta’
0,5 % tal-PDG lejn l-objettiv bagitarju fuq terminu medju. Id-data tal-ezitu tindika li I-Bulgarija diga qabzet l-objettiv
bagitarju fuq terminu medju taghha fl-2016. Abbazi tat-tbassir ghar-rebbiegha tal-2017 tal-Kummissjoni, il-bilan¢
strutturali huwa previst li jinqaleb minn surplus ta’ 0,1 % tal-PDG f1-2016 ghal deficit ta’ 0,4 % tal-PDG {l-2017 u ta’
0,3 % tal-PDG f1-2018 fuq bazi li ma tinbidilx il-politika. Minkejja dan id-deterjorament, il-bilan¢ strutturali huwa
pprogettat li ser jibqa’ 'l fuq mill-objettiv bagitarju fuq terminu medju fis-sentejn li huma. Kumplessivament, il-
Kunsill huwa tal-opinjoni i f1-2017 u {1-2018 il-Bulgarija hija progettata li tikkonforma mad-dispozizzjonijiet tal-
Patt ta’ Stabbilta u Tkabbir.

(7)  L-isforzi biex jitjieb il-gbir tat-taxxa ghadhom ghaddejjin. Minkejja titjib, il-konformita mat-taxxa ghadha
problematika. L-ekonomija s-sewda u x-xoghol mhux iddikjarat ghadhom gholjin. Il-piz amministrattiv relatat
mat-taxxa tnaqqas izda ghadu sinifikanti. Il-mizuri biex titnaqqas il-burokrazija jidher li taw rizultati limitati sa issa
u ma hemmx indikazzjonijiet ta’ titjib kbir fil-konformita volontarja mat-taxxa. Fdawn i¢-cirkostanzi, l-infurzar tar-
regoli jidher li huwa krugjali mhux biss ghall-implimentazzjoni tal-kontrolli, izda wkoll ghat-tishih tal-prevenzjoni
tan-nonkonformita mat-taxxa. Il-Pjan ta’ Azzjoni ghall-Istrategija Nazzjonali Unika ghall-2015-2017 biex jitjieb il-
gbir tat-taxxi, tigi indirizzata l-ekonomija s-sewda u jitnaqqsu l-ispejjez tal-konformita jidher li huwa ghodda utli
specjalment ghall-evalwazzjoni u t-titjib tal-koordinazzjoni u tal-effi¢jenza ta’ ghadd ta’ korpi amministrattivi li
jahdmu fil-qasam tat-taxxa. Analizi ex-post tal-impatti tal-mizuri specifici jistghu jikkontribwixxu biex isiru
valutazzjoni, ippjanar u identifikazzjoni xierqa ta’ mizuri futuri ghall-konformita mat-taxxa. Dawn il-mizuri ser jigu
inkluzi fi strategija nazzjonali wahdanija komprensiva biex jichdu post l-istrategija attwali, li tiskadi fl-ahhar tal-
2017.

(8)  L-awtoritajiet Bulgari, fkonsultazzjoni u kooperazzjoni mal-korpi Ewropej rilevanti, wettqu analizi tal-kwalita tal-
assi u testijiet tal-istress bankarju u tas-settur tal-assigurazzjoni, kif ukoll analizi tal-assi tal-fondi tal-pensjonijiet
privati. Filwaqt li r-rizultati kkonfermaw is-sahha generali tas-setturi, gew ikkonfermati certi vulnerabbiltajiet, inkluz
fxi istituzzjonijiet sistematikament importanti. Peress li l-mizuri ta’ segwitu ghadhom ma gewx implimentati b'mod
shih, is-sors tal-vulnerabbilta ghadu hemm. Barra minn hekk, xi kwistjonijiet, inkluza l-valwazzjoni tal-istrumenti
u tal-assi finanzjarji illikwidi kif ukoll l-iskoperturi ghal partijiet relatati, ma gewx indirizzati bis-shih mit-tliet
riezamijiet. Is-supervizuri jistghu jiehdu approc¢ aktar konservattiv biex jindirizzaw dawn il-kwistjonijiet.
Kwistjonijiet pendenti fis-settur tal-assigurazzjoni jinkludu wkoll it-trattament ta’ certi kuntratti tar-riassigurazzjoni,
xi ricevibbli tal-assigurazzjoni u s-supervizjoni fil-livell tal-grupp.

(9)  Sabiex tigi indirizzata l-possibbilta li jergghu jitfaccaw zbilanci simili fil-futur, il-mizuri biex titjieb is-supervizjoni
bankarja jehtiegu li jitlestew u huma mehtiega aktar sforzi biex tittejjeb is-supervizjoni mhux bankarja. It-trattament
tal-assi mhux facilment stimabbli u prattiki tan-negozju mhux tajbin, inkluz self lil partijiet relatati u self konness,
ghadhom ta’ sfida ewlenija ghall-awtoritajiet. Il-Bank Nazzjonali Bulgaru nieda pjan biex jirriforma u jizviluppa s-

(") Regolament (UE) Nru 1303/2013 tal-Parlament Ewropew u tal-Kunsill tas-17 ta’ Dicembru 2013 li jistabbilixxi dispozizzjonijiet
komuni dwar il-Fond Ewropew ghall-Izvilupp Regjonali, il-Fond So¢jali Ewropew, il-Fond ta’ Koezjoni, il-Fond Agrikolu Ewropew
ghall-Izvilupp Rurali u -Fond Marittimu u tas-Sajd Ewropew u li jistabbilixxi d-dispozizzjonijiet generali dwar il-Fond Ewropew
ghall-Izvilupp Regjonali, il-Fond Socjali Ewropew, il-Fond ta’ Koezjoni u 1-Fond Ewropew ghall-Affarijiet Marittimi u s-Sajd u li
jhassar ir-Regolament tal-Kunsill (KE) Nru 1083/2006 (GU L 347, 20.12.2013, p. 320).

supervizjoni bankarja, ibbazat ukoll fuq is-sejbiet tal-Bank Dinji u tal-FMI. Dan il-pjan gieghed jigi implimentat, izda
ghandu mnejn ikollu bzonn jigi emendat fid-dawl tas-sejbiet tal-Programm tal-Valutazzjoni tas-Settur Finanzjarju. In-
nuqgqasijiet fis-supervizjoni evidenzjati mir-riezamijiet tal-assigurazzjoni u tal-fondi tal-pensjonijiet jenfasizzaw il-
htiega li I-Kummissjoni tas-Supervizjoni Finanzjarja tizviluppa u timplimenta pjan komprensiv biex tissahhah is-
supervizjoni, inkluz billi ttejjeb il-governanza u I-funzjonament interni taghha. Sabiex tigi zgurata I-kredibbilta shiha,
dan il-pjan ghandu jkun ibbazat fuq l-ahjar prassi internazzjonali fil-qasam u ghandu jkun ippreparat u implimentat
fkooperazzjoni mill-qrib mal-korpi rilevanti Ewropej, u jinkorpora kontribut minn fornituri terzi ta’ servizzi kif
mehtieg.

(10)  Id-dejn tal-kumpaniji ghadu gholi (il fuq sew minn dak tal-pajjizi pari), u dan ipoggi piz fuq il-karti tal-bilanc tal-
kumpaniji u potenzjalment jillimita d-domanda ghall-kreditu u l-investiment fuq terminu medju. Biex jitnaqqas il-
livell li ghadu gholi ta’ self korporattiv mhux produttiv, l-awtoritajiet Bulgari ghandhom jiffacilitaw il-process tar-
ristrutturar ghall-banek billi jibbazaw fuq sett komprensiv ta’ ghodod. Perezempju, ihaffu r-riforma tal-qafas tal-
insolvenza halli jtejpu l-ambjent legali ghat-trattament tad-dejn mitluf, inkluz l-ghoti ta’ opportunitajiet ghal
ristrutturar barra l-qorti. Lil hinn mill-qafas tal-insolvenza, l-ghodda tista’ tinkludi gwida supervizorja ghal banek
blivelli partikolarment gholjin ta’ self improduttiv. Dan jista’ jinkludi wkoll azzjonijiet biex id-data dwar il-kwalita
tal-assi ssir aktar trasparenti sabiex tghin biex jigi approfondit is-suq sekondarju ghas-self mhux produttiv.

(11)  L-izviluppi ricenti fis-suq tax-xoghol kienu pozittivi, imma ghad fadal problemi strutturali. Il-forza tax-xoghol ged
tkompli tickien minhabba popolazzjoni li qed tixjich flimkien mal-migrazzjoni. Hekk kif l-ckonomija ghaddejja
minn bidliet strutturali, huwa essenzjali li wiehed jisfrutta I-potenzjal mhux uzat tax-xoghol. Attwalment, is-suq tax-
xoghol huwa kkaratterizzat minn sehem kbir minn dawk li ilhom qieghda fqghad totali u rata gholja ta’ inattivita,
inkluzjoni limitata taz-zghazagh fis-suq tax-xoghol u nuqgasijiet u diskrepanzi ta’ hiliet. Filwaqt li r-rata tal-qghad
wagqghet taht il-medja tal-Unjoni f1-2015, il-proporzjon tal-qghad fit-tul u tar-rata ta’ zghazagh mhux fimpjieg, fl-
edukazzjoni jew f'tahrig u r-rata baxxa ta’ impjiegi ta’ persuni b'livell baxx ta’ hiliet ghadhom problemi kbar. Fid-dawl
ta’ dawn l-isfidi, il-politiki attivi tas-suq tax-xoghol mhumiex immirati bizzejjed lejn il-gruppi zZvantaggati u lejn il-
htigijiet taghhom, u dan ifixkel l-impjegabbilta taghhom. Barra minn hekk, l-integrazzjoni insuffi¢jenti tas-servizzi
tal-impjiegi u dawk so¢jali ghall-beneficjarji tal-benefic¢ji socjali tista’ tillimita 1-partecipazzjoni taghhom fis-suq tax-
xoghol.

(12)  It-titjib tal-eziti edukattivi u t-tishih tal-provvediment ta’ edukazzjoni formali inkluziva ta’ kwalita jibga’ ta’ sfida,
b’konsegwenzi potenzjali fuq il-fagar. Waqt li r-riskju tal-fagar jew l-eskluzjoni so¢jali ghat-tfal naqas bi ftit, dan
ghadu wiehed mill-oghla fl-Unjoni u huwa marbut sew mal-livell tal-edukazzjoni tal-genituri. Il-kisba ta’ hiliet bazici
kif imkejla mill-Programm ghall-Valutazzjoni Internazzjonali tal-Istudenti tal-OECD (PISA) tal-2015 turi li I-
proporzjon ta’ dawk li jibqghu lura fil-qari, fil-matematika u fix-xjenza ghadu wiched mill-oghla fl-Unjoni. II-
metodologija ppjanata biex ittejjeb il-finanzjament tal-iskejjel ghadha trid tigi Zviluppata. Din ghandha l-ghan li
tghin biex jinkisbu rizultati aktar ekwi billi tipprovdi appogg addizzjonali lill-iskejjel bi prestazzjoni baxxa. Tfal minn
familji bi status so¢joekonomiku baxx, b'mod partikolari familji Rom, ma jgawdux minn opportunitajiet edukattivi
indaqs de facto, inkluz fit-tfulija bikrija. L-edukazzjoni u t-tahrig vokazzjonali ged jigu riformati, izda l-kwalita
u kooperazzjoni mas-shab socjali u kummer¢jali mhumiex bizzejjed. L-edukazzjoni doppja ghadha qed titnieda. Fl-
edukazzjoni gholja, il-finanzjament ibbazat fuq ir-rizultati ghandu l-ghan i jtejjeb il-kwalita u r-rilevanza ghas-suq
tax-xoghol.

(13)  Accessibbilta limitata, finanzjament baxx, l-emigrazzjoni ta’ professjonisti u eziti tas-sahha dghajfa ghadhom ta’ sfida
ewlenija fis-sistema tal-kura tas-sahha. Livell baxx ta’ kopertura tal-assigurazzjoni tas-sahha, inkluz il-kopertura
pubblika baxxa tas-servizzi medici tal-outpatients u hlasijiet gholja mhallsa mi¢-¢ittadin innifsu, jaghmluha difficli
ghal xi whud biex ikollhom access ghall-kura tas-sahha. Mizuri recenti, bhal kuntrattar selettiv ta’ servizzi ta’ sptar
ibbazat fuq Mappa tas-Sahha Nazzjonali, ghandhom il-potenzjal li jtejbu l-access ghall-kura tas-sahha u l-ugwaljanza
jekk jigu implimentati b'mod shih.

(14)  1l-paga minima fil-Bulgarija, filwaqt li xorta wahda ghadha l-aktar baxxa fl-Unjoni, Zdiedet b'mod sinifikanti mill-
2011 'l hawn. Ftit li xejn sar progress fl-istabbiliment ta’ mekkanizmu oggettiv, minkejja 1-qbil fuq il-kriterji milhuq
bejn min ihaddem u t-trade unions. In-nuqgas ta’ mekkanizmu trasparenti li jqis il-kriterji ekonomici u socjali, il-
kundizzjonijiet tas-suq tax-xoghol, u l-aspett istituzzjonali tal-applikazzjoni taghhom, jista’ jipperikola I-bilan¢ xieraq
bejn l-objettivi ta’ sostenn ghall-impjiegi u l-kompetittivita u ssalvagwardjar tad-dhul mill-impjiegi. Minkejja xi
tensjonijiet bejn is-shab so¢jali matul negozjati li fallew ghal limiti fuq il-minimu tas-sigurta sogjali tal-2017, id-
djalogu so¢jali fil-pajjiz ghadu fis-sehh.

(15)  Is-sehem gholi ta’ persuni li jghixu fir-riskju tal-faqar jew tal-eskluzjoni so¢jali ghadu ta’ sfida ekonomika u so¢jali
principali. I-Bulgarija ghadha l-aktar pajjiz fqir fl-Unjoni u l-gruppi zvantaggati, bhar-Rom, it-tfal, l-anzjani u I-
persuni li jghixu fzoni rurali qed jintlagtu b'mod sproporzjonat. Wara bosta snin ta’ titjib sostnut, ir-rata tar-riskju
tal-fagar ghall-anzjani marret ghall-aghar b'mod sostanzjali. In-nisa anzjani jinsabu friskju partikolarment gholi ta’
fagar jew ta’ eskluzjoni so¢jali minhabba l-perijodu tipikament igsar ta’ kontribuzzjoni tal-pensjoni. Filwaqt li s-
sitwazzjoni relattiva tal-faqar tat-tfal tjiebet, il-livelli ta’ faqar fdan il-grupp ghadhom gholjin hafna. Id-
deistituzzjonalizzazzjoni tat-tfal ged izzomm il-momentum taghha bl-adozzjoni ta’ pjan ta’ azzjoni gdid.
Madankollu, il-process ghadu lura ghall-adulti u I-persuni b'dizabilita. L-inugwaljanza fl-introjtu tirrapprezenta
problema sinifikanti u dejjem tikber. Il-proporzjon bejn l-introjtu ta’ 20 % tal-unitajiet domestici l-iktar sinjuri ma’
dak tal-ifqar 20 % zdied minn 6,1 {1-2012 ghal 7,1 f1-2015 u huwa fost I-oghla fl-Unjoni. Fil-Bulgarija, id-differenza
bejn l-inugwaljanza fid-dhul gabel u wara t-taxxi u t-trasferimenti socjali hija fost l-izghar fl-Unjoni. Is-sistema tal-
protezzjoni sodjali, inkluz l-iskema generali ta” dhul minimu, ma tipprovdix livelli xierqa ta’ appogg. Il-kopertura ta’
persuni fuq il-benefic¢ji so¢jali ghadha baxxa, minhabba li hija restrittiva hafna. Il-livell tad-dhul minimu ghadu baxx
u gatt ma gie aggornat mill-2009 'l hawn u ma ghandux mekkanizmu trasparenti ta’ aggustament.

(16)  Mizuri biex titjieb is-sistema tal-akkwist pubbliku gew stabbiliti izda valur mizjud konkret taghhom ghadu jrid ifegg.
L-implimentazzjoni xierqa u effi¢jenti ta’ sistema ¢dida ta’ kontroll ex ante bbazata fuq ir-riskju jehtigilha tigi zgurata.
L-implimentazzjoni tar-rakkomandazzjonijiet maghmula fir-riezami tas-sistema tal-appell ghadha problematika
peress li rimedji effi¢jenti huma fundamentali ghall-implimentazzjoni ta’ progetti importanti. Wara l-valutazzjoni, il-
kapacita amministrattiva tal-Agenzija tal-Akkwist Pubbliku jkollha tigi aggustata biex tirrifletti I-funzjonijiet tal-
Agenzija. Barra minn hekk, il-kapacita amministrattiva tal-awtoritajiet kontraenti ghandha tissahhah, inkluz billi tigi
bbazata fuq appogg metodologiku pprovdut mill-Agenzija tal-Akkwist Pubbliku u attivitajiet ta’ xiri ¢entralizzati uf
jew ancillari pprovduti mill-Korpi Centrali ghall-Akkwisti ghall-amministrazzjoni centrali, il-muni¢ipalitajiet u s-
settur tas-sahha. Il-hidma ghall-introduzzjoni tal-akkwist pubbliku elettroniku sabiex tissahhah it-trasparenza fl-
akkwist pubbliku ghadha trid titlesta. Is-salvagwardjar tal-imparzjalita tal-offerti pubblici u I-prevenzjoni ta’ kunflitti
ta’ interess possibbli jibqghu jkunu ta’ thassib importanti. Minkejja r-riforma ricenti mmirata lejn li timmodernizza I-
amministrazzjoni pubblika, l-effika¢ja u l-effi¢cjenza tal-istituzzjonijiet pubbli¢i ghadhom limitati. FI-2016 tlestew
ghadd ta’ emendi legali biex jistabbilixxu l-qafas legali xieraq, izda l-infurzar u l-implimentazzjoni effi¢jenti
u sistematika taghhom huma difficli.

(17)  Fl-2016 il-Bulgarija adottat riformi sinifikanti biex tindirizza t-thassib li baqa’ jezisti dwar l-indipendenza u l-kwalita
tas-sistema gudizzjarja taghha. Madankollu, peress li dawn ir-riformi gew adottati recentement, huwa kmieni wisq
biex jigi vvalutat l-impatt taghhom. Hemm htiega ta’ aktar passi fghadd ta’ oqsma. Il-korruzzjoni wkoll ghadha ta’
sfida ewlenija fil-Bulgarija u ghadha tkun ta’ piz fuq l-investiment, kemm fil-livell nazzjonali kif ukoll fil-livell lokali.
Fl-2015, l-awtoritajiet ipprezentaw strategija ambizzjuza biex jiggieldu l-korruzzjoni, izda l-implimentazzjoni taghha
ghadha fil-bidu taghha. Il-politika tal-Bulgarija kontra l-korruzzjoni ghadha mxekkla minn istituzzjonijiet dghajfa
u frammentati, rekord hazin fil-prosekuzzjoni ta’ kazijiet ta’ livell gholi u nuqgas ta’ appogg parlamentari ghal
riforma. Skont il-Mekkanizmu ghall-Kooperazzjoni u 1-Verifika ('), il-Bulgarija tir¢ievi rakkomandazzjonijiet fl-
ogsma tar-riforma gudizzjarja u l-glieda kontra l-korruzzjoni u l-kriminalita organizzata. Ghalhekk dawn l-oqsma
mhumiex koperti mir-rakkomandazzjonijiet specifi¢i ghall-pajjiz ghall-Bulgarija.

(18)  Fil-kuntest tas-Semestru Ewropew tal-2017, il-Kummissjoni wettqet analizi komprensiva tal-politika ekonomika tal-
Bulgarija u ppubblikatha fir-rapport specifiku ghall-pajjiz tal-2017. II-Kummissjoni vvalutat ukoll is-segwitu moghti
ghar-rakkomandazzjonijiet indirizzati lill-Bulgarija fi snin precedenti.

(19)  Fid-dawl ta’ din il-valutazzjoni, il-Kunsill huwa tal-opinjoni li 1-Bulgarija mistennija tkun konformi mal-Patt ta’
Stabbilta u Tkabbir.

(20)  Fid-dawl tar-riezami fil-fond tal-Kummissjoni u din il-valutazzjoni, ir-rakkomandazzjonijiet tal-Kunsill skont I-
Artikolu 6 tar-Regolament (UE) Nru 1176/2011 huma riflessi fir-rakkomandazzjonijiet (2) u (3) hawn taht,
B'DAN JIRRAKKOMANDA li [-Bulgarija tichu azzjoni f1-2017 u 1-2018 biex:

(")  Decizjoni tal-Kummissjoni 2006/929/KE tat-13 ta’ Dicembru 2006 dwar it-twaqqif ta’ mekkanizmu ghall-kooperazzjoni u l-verifika
tal-progress fil-Bulgarija sabiex tindirizza punti ta’ riferiment specifici fl-ogsma tar-riforma gudizzjarja u tal-glieda kontra I-
korruzzjoni u l-kriminalitd organizzata (GU L 354, 14.12.2006, p. 58).

1. Tkompli ttejjeb il-gbir tat-taxxa u l-konformita tat-taxxa, inkluz permezz ta’ sett komprensiv ta’ mizuri lil hinn mill-
2017. Tintensifika l-infurzar ta’ mizuri biex tnaqqas I-ekonomija informali, b'mod partikolari x-xoghol mhux iddikjarat.

2. Tiehu mizuri ta’ segwitu fuq ir-riezamijiet tas-settur finanzjarju, b'mod partikolari dwar il-kuntratti tar-riassigurazzjoni,
is-sorveljanza fil-livell ta’ grupp, l-assi li mhumiex facilment stimabbli u l-iskoperturi ghal partijiet relatati. Titjieb is-
supervizjoni bankarja u mhux bankarja permezz tal-implimentazzjoni ta’ pjanijiet ta’ azzjoni komprensivi,
fkooperazzjoni mill-qrib ma’ korpi Ewropej. Tiffacilita t-tnaqqis ta’ self korporattiv improduttiv li ghadu gholi, bl-
uzu ta’ sett komprensiv ta’ ghodod, inkluz billi taccellera r-riforma tal-qafas tal-insolvenza u billi tippromwovi suq
sekondarju funzjonabbli ghas-self mhux produttiv.

3. Ittejjeb l-immirar tal-politiki attivi tas-suq tax-xoghol u l-integrazzjoni bejn l-impjiegi u s-servizzi so¢jali ghall-gruppi
zvantaggati. [zzid l-ghoti ta’ edukazzjoni ordinarja ta’ kwalita, b'mod partikolari li-Rom. Izzid il-kopertura tal-
assigurazzjoni tas-sahha, tnagqas I-pagamenti mi¢-cittadini nnifishom u tindirizza n-nuqqas ta’ professjonisti fil-kura tas-
sahha. Fkonsultazzjoni mas-shab so¢jali, tistabbilixxi mekkanizmu trasparenti ghall-iffissar tal-paga minima. Izzid il-
kopertura u l-adegwatezza tad-dhul minimu.

4. Tizgura implimentazzjoni effi¢jenti tal-Istrategija Nazzjonali tal-Akkwist Pubbliku 2014-2020.
Maghmul fi Brussell, il-11 ta’ Lulju 2017.

Ghall-Kunsill
Il-President
T. TONISTE



